ޔައުމިއްޔާ

އިޤުތިޞާދީ ކޮމިޓީގެ 6 ވަނަ ބައްދަލުވުން. (31.03.2010)

ރިޔާސަތުން ވާހަކަދެއްކެވުން:

`. އާދެ، މިއަދު އަޅުގަނޑުމެންގެ އިޤުތިޞާދީ ކޮމިޓީގެ މިއަދުގެ ބައްދަލުވުމަށް 6 ޢިއްޒަތްތެރި މެންބަރަކު ވަޑައިގެންދެއްވާފައި ވާތީ، އަޅުގަނޑާ އެކީގައި 7 ބޭފުޅުން މި ތާނގައި މި ކޮމިޓީގައި އެބަ ތިއްބެވި. އެހެންވީމާ، އަޅުގަނޑު ކޮމިޓީގެ މަސައްކަތައިގެން ކުރިއަށް އަޅުގަނޑު މި ދަނީ. އުސޫލެއްގެ ގޮތުން އިއްޔެ އަޅުގަނޑުމެން މާލިއްޔަތުގެ ޤާނޫނަށް އައި އިޞްލާޙު ހުށަހެޅިފައިވާ އިޞްލާޙުގެ މަސައްކަތް މި ބިލުގެ މަސައްކަތް ނިންމާލެވިފައި. ހަމައެއާއެކުގައި އަޅުގަނޑު ދަންނަވާލަން އޮތީ ދެން މިއަދު މަސައްކަތަކަށް އަޅުގަނޑުމެން އޮތީ މި ގަވާއިދުގައި ބުނާ މަޖިލީހުގެ މި ގަވާއިދުގައި ބުނާ އަޅުގަނޑުމެން މި ކޮމިޓީގެ މަސައްކަތް ހިންގަމުން ގެންދާނެ ގޮތުގެ ގަވާއިދެއް ނިންމާލުން. އަޅުގަނޑަށް ހީވަނީ މީގައި މި ބުނަނީ 30 ދުވަހުގެ ތެރޭގައި އެ ގަވާއިދު ނިންމާ މަޖިލީހަށް ފޮނުވަންޖެހޭނެ ވާހަކަ. ދެން އަޅުގަނޑުމެން ކުރީގައި ގަވާއިދު ނިމެންދެން މަޖިލީހުގެ ގަވާއިދަށް ބަލައިގެން މަސައްކަތް ކުރަމުން ގެންދާނެ ވާހަކަ ދެންނެވިން. ދެން އޭގެއިތުރުން އަޅުގަނޑު ފާހަގަކޮށްލަން ބޭނުންވަނީ މިނިސްޓަރ އޮފް ފިނޭންސުގެ ފަރާތްޕުޅުން މި ކޮމިޓީ އަށް ވާހަކަފުޅު ދައްކަވަން ވަޑައިގެންނެވި މަޢުލޫމާތު ދެއްވަން ވަޑައިގެންނެވި މުޙައްމަދު އަޙުމަދު. އާދެ، ފައިނޭންސް އޮފް ކޮންޓްރޯލަރ އެ ދެއްކެވި ވާހަކަފުޅު މި ގަވާއިދުގައި އެބަ ބުނޭ ލިޔުމުން ހޯދަންޖެހޭނެ ވާހަކަ. އެހެންވީމާ، އެ ދުވަހު ހުށަހެޅި އަޅުގަނޑުމެން ތާއީދު ލިބިގެންދިޔައީ މިނިސްޓްރީ އޮފް ފިނޭންސުން ބޭފުޅަކު ގެންނަން އެހެންނޫންތޯ. އެހެންވީމާ، މިނިސްޓްރީ އޮފް ފިނޭންސަށް ދެންނެވީމަ ފޮނުއްވި ބޭފުޅަކީ މުޙައްމަދު އަޙުމަދު. އެއީ ފައިނޭންޝިއަލް ކޮންޓްރޯލަރ. އާދެ، އެހެންވީމާ އަޅުގަނޑުމެން އެ މަނިކުފާނަށް އެބަ ދަންނަވާލަންޖެހޭ އެ މަނިކުފާނު ދެއްކެވި ވާހަކަފުޅު ލިޔުމަކުން ފޮނުވާލަދޭން. މި ގަވާއިދުގައި އެބ ަބުނޭ އެކަން އަޅުގަނޑުމެން ކުރަންޖެހޭނެ ވާހަކަ އިނގޭތޯ. އެ 4 މަރުޙަލާއެއްގައި ބިލު ކުރިއަށް ގެންދަން. އެހެންވީމާ، އެ ގަވާއިދަށް ބަލާއިރު އެއީ އަޅުގަނޑުމެން ކުރަންޖެހޭ ކަމެއް. އެހެންވީމާ، އެ މަނިކުފާނު ދެއްކެވި ވާހަކަފުޅު ހޯދާލުން އަޅުގަނޑުމެން ކުރަންޖެހޭ ކަމެއް ކަމުގައި އަޅުގަނޑަށް ފެންނަނީ. 
ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

އާދެ، މުޤައްރިރު ދެންމެ ތި ވިދާޅުވި ގޮތް އަޅުގަނޑަށް ހީވަނީ ކުރިން ދުވަހު ވެސް ޢިއްޒަތްތެރި މެންބަރަކު ވަނީ ހަމަ އެ ގޮތަށް އެ ލިޔުމުން އެކަން ލިބޭނެ ގޮތަށް ހުށަހަޅުއްވާފައި. އަޅުގަނޑުމެންނަށް އެ ކަމަށް ތާއީދު ނެތް ކަމުގައި ވާނަމަ ތާއީދު އަޅުގަނޑު ހުށަހަޅާލަން. އަދި ހަމަ އެއާއި ވިދިގެން އަޅުގަނޑުމެންނަށް އެ ހޯދޭނެކަން އެއީ ޔަޤީންކަމެއް. އެއީ ކޮމިޓީ އަށް ލިބިގެންވާ ޢާއްމު ބާރުތައް 109 ވަނަ މާއްދާގެ (ނ) ގައި އަޅުގަނޑުމެންނަށް އެބަ އޮތް އެކިއެކި ފޮތްތަކާއި، ރެކޯޑާއި، ލިޔުމާއި، ސިޓީ ތަކެތި ކޮމިޓީ އަށް ހުށަހެޅުމަށް އެންގުން. އަޅުގަނޑުމެންނަށް ހަމަގައިމު ވެސް އެ ގެނެވޭނެ. އެހެންވީމާ، އެ މަސައްކަތަށް ހަމަ އަޅުގަނޑު ތާއީދުކުރާ ވާހަކަ ދަންނަވާލަން.
ރިޔާސަތުން ވާހަކަދެއްކެވުން: 

އާދެ، ޝުކުރިއްޔާ ނިހާނު. އަޅުގަނޑު މި... 
(ވަގުތުކޮޅަކަށްފަހު)

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އަޅުގަނޑު ހިތުން މިހާރު މި ގަވާއިދުގައި މި އޮންނަ ގޮތުން ކޮމިޓީ އަށް ބޭފުޅަކު ވަޑައިގެންފައި ދެކެވޭ ވާހަކަތައް ޔައުމިއްޔާ ކުރެވުނީމަ އެ ލިޔުންކަމުގައި ނުބެލެވޭނެބާއޭ އަޅުގަނޑު މި ހިތަށް އަރަނީ. ވަކިން އެ އެއްޗެއް ގެނައުން މުހިއްމުތޯއޭ. މިހާރު އެބައޮތްތާ ޔައުމިއްޔާ ކުރެވިފައި. އެހެންވީމާ، އެ ވަރުން ފުދިދާނެތޯ އަޅުގަނޑުގެ ސުވާލަކީ. 
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން: 

މި ޓެކްނިކަލް މައްސަލައެއްތޯ ނޫނީ ވިއްޔާ ކޮން ކަހަލަ ކަމެއްތޯ ހަމައެކަނި ލިޔުމަކުން މި ގަވާއިދުގައި މި ބުނަނީ ލިޔުމަކުން ހޯދަންވާނެ އެވެ. ދެން އެ ދުވަހު އަޅުގަނޑުމެންނަށް ނިންމުނީ އެހެން. ދެން ފަހުން އީވާ ވިދާޅުވި މަނިޓަރީ އޮތޯރިޓީ އިން ވެސް އަޅުގަނޑުމެން ޖެހޭނެއޭ މީގައި އަނެއް ދުވަހު. އެކަމަކު، ދެން އެއަކަށް އަޅުގަނޑުމެންނެއް ވޯޓަށް އަހައިގެން ނުވަތަ ގޮތަކަށް ނިންމިފަ އެއް ނެތް. އެހެންވީމާ، އަޅުގަނޑުމެން ކުރީ ދުވަހު ނިންމި ގޮތަށް ހަމަ ސަރުކާރުގެ ދާއިރާއަކުން ގެންނާނީ މިނިސްޓްރީ އޮފް ފިނޭންސް ކަމަށް ވިސްނީ. ދެން ކުންފުނިތަކާ އެއްޗެހި ވެސް ހުންނަނީ މިނިސްޓްރީ އޮފް ފިނޭންސްގެ ދަށުގައި ކަމަށް ވާތީ. ދެން ބޮޑަށް މީގައި ވިސްނިފައި މިހިރީ މި ދެންނެވި ގޮތަށް. އެހެންވީމާ، އަޅުގަނޑުމެން މިނިސްޓަރ އޮފް ފިނޭންސް އަށް ދަންނަވާލައިގެން އަޅުގަނޑުމެން އެ މުޙައްމަދު އަޙުމަދު ދެއްކި ވާހަކަތައް ނޯޓެއްގެ ސިފައިގައި ގެނައުން ކިހިނެއްތޯ ފެނިވަޑައިގަންނަވަނީ. އަޅުގަނޑަށް ހީވަނީ މި ގަވާއިދާ އެއްގޮތަށް ދިއުމަށްޓަކައި އެކަން އެއީ ކުރަން ބޭނުންކަމެއްހެން. އެއީ މި ގަވާއިދުގައި މި އޮންނަނީ މި ދެންނެވި ގޮތަށް އެކަން ކުރަން. އެހެންވީމާ، މިހާރު މި ކޮމިޓީ އިން އަޅުގަނޑުމެން އިއްޔެގައި މަސައްކަތް ބިލުގެ މަސައްކަތް ނިންމިފައި އޮތް ކަމަށް ވިޔަސް މި ދެންނެވި ގޮތަށް އެ ލިޔުން ގެނައުން އަޅުގަނޑަށް ހީވަނީ ބޭނުންތެރިކަމެއްހެން މި ގަވާއިދަށް ޢަމަލުކުރަން ބަލާއިރު. އާދެ، ޝުކުރިއްޔާ. އިބްރާހީމް ރަޝީދު. 
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އާދެ، މި ގަވާއިދުގެ 54 ވަނަ މާއްދާ ބުނާ ގޮތުން ވެއްޖިއްޔާ އަޅުގަނޑުމެން އެ ދުވަހު ކުރީ ސުވާލުތަކެއް ދެއްތޯ. ސުވާލުތަކުގައި އެކިއެކި ފަރާތްތަކުން، އެކަމަކު، ސަރުކާރު އެއީ މީގައި އަޅުގަނޑު މާނަކުރަނީ އޮޕީނިއަން އެއް ރެކޮމަންޑޭޝަނެއް ދޭންޖެހޭ އެ ކޮޅުން ކޮންމެވެސް ވަރެއްގެ ލަފައެއް ދޭންޖެހޭ. އެހެންވީމާ، ލިޔުމަކުން، އަޅުގަނޑު އެދުވަހު ވެސް ދެންނެވިން ލިޔުމަކުން ދެއްވާށޭ. ދެން އޭރަށް ދެން އެއާ ހަވާލާދީ އަޅުގަނޑުމެންނަށް ގެންދެވޭނެ ގޮތް ވެސް ތަންކޮޅެއް ފަސޭހަވާނެހެން ހީވަނީ. 
ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، މީގައި އަޅުގަނޑު ކުރިން ދެންނެވިހެން މިހާރު މި ބިލުގެ އަޅުގަނޑުމެންނަށް އެކި ވާހަކަތަކުންނާ އެއްޗެހިން އެނގޭ ގޮތުން އެދުވަހު ފިނޭންސް މިނިސްޓްރީ އިން ވަޑައިގެންނެވި ބޭފުޅާގެ ވާހަކަ އިން ވެސް އޮޕީނިއަން އެބަ އިނގޭ. ދެން ދެންމެގައި މުޤައްރިރު ތި ވިދާޅުވި ގޮތަށް އަޅުގަނޑުމެން އެބަ މި ރިޕޯޓުގައި ހިމަނާލުމަށްޓަކައި މަޖިލިސް ގަވާއިދުގެ މި 86 ވަނަ މާއްދާގައި މި އޮތްގޮތުގެ މަތިން އޭގެ (ހ) ގައި މި އޮތީ ބިލާ ގުޅޭ ގޮތުން ސަރުކާރުގެ އިދާރާތަކުން ލިޔުމުން އެ ބިލާ މެދު ފެންނަގޮތް ހޯދާލާފައި ރިޕޯޓުގެ ކޮންމެވެސް ހިސާބެއްގައި އެނެކްސްއެއް ގޮތަށް ހިމަނާލުން ނަމަވެސް ނޫނީ އޭގެ ޚުލާޞާ އެއް ހިމަނާލުން ނަމަވެސް ހޯދުމަކީ ނެތް ކަމެއް ނޫންހެން އަޅުގަނޑަށް ހީވަނީ. ޝުކުރިއްޔާ. 
ރިޔާސަތުން ވާހަކަދެއްކެވުން:
އާދެ، އަސްލަމް. މިހާރު މި ރިޕޯޓުގައި އެ ބޭފުޅުން ފޮނުއްވާ ފެންނަ ގޮތް އަޅުގަނޑުމެން ގެނެސް މި ކޮމިޓީ އިން މި ނިންމާ ގޮތް އެއީ އެ ގޮތް. ކޮންމެހެން އޭގައި ހުރި އެއްޗެހި އެނެކްސް އެއް ނޫނީވިއްޔާ އެހެން ގޮތަކަށް އޭގައި ހިމަނަންޖެހޭނެ ވާހަކަ އެއް މީގައި ނެތް ދެއްތޯ. އޭގެ ފަހަތުގައި އިންނަނީ ދެން މި ދެންނެވި ކޮމިޓީ އިން ކަންތައްތައް ނިންމަން ބިލަށް ގެންނަ ބަދަލު އިޞްލާޙުތައް ގެނައުން އެހެންނޫންތޯ. އާދެ، އެހެންވީމާ، އަސްލަމް. 
ހިތަދޫ އުތުރު ދާއިރާގެ މެންބަރު މުޙަންމަދު އަސްލަމް ވާހަކަދެއްކެވުން:

އާދެ، އަޅުގަނޑަށް ޤަބޫލުކުރެވެނީ އަޅުގަނޑުމެން މި ލިޔުމެއް ހޯދަން ބޭނުންކަމުގައި ވަނީ ނަމަ ކޮންމެހެން ލާޒިމްކުރާ ތަނެއް އަޅުގަނޑަކަށް ނުފެނޭ. އެހެންވީމާ، މި ދަންނަވާލަން ޖެހުނީ މިސާލަކަށް، ފިނޭންސް މިނިސްޓްރީން ވަޑައިގެން އެ ބޭފުޅުން ދެއްވި ހުރިހާ މަޢުލޫމާތެއް ހަމަ ރިކޯޑުގައި ވެސް ޔައުމިއްޔާގައި ވެސް އެ ވަނީ. ދެން، އަޅުގަނޑުމެން ލިޔުމުން މަޢުލޫމާތެއް ހޯދަން ޖެހިއްޖެ ހާލެއްގައި ހޯދިދާނެ. އަދި މިސާލަކަށް، ސަރުކާރުގެ އިދާރާތަކުން ބޭފުޅުން ހާޒިރު ކުރައްވައިގެން ނުވަތަ އެހެން ކޮންމެވެސް ދިމާލަކުން ވެސް މީހުން ގެނެސް އަޅުގަނޑުމެން ސުވާލު ކުރުން. އެވެސް އަޅުގަނޑުމެން ކޮމިޓީން އެކަން ކުރަން ނެތިއްޔާ ކޮންމެހެން ކުރަން ލާޒިމު ވާ ކަމެއް ނޫނޭ. ހަމަ އެހެންމެ އިޞްލާޙު ވެސް އަޅުގަނޑުމެން މި ފަހަރު އަންނަ ބިލެއްގައި އެއްވެސް އިޞްލާޙެއް ނުގެނެއްސަ ވެސް ނިންމާލެވިދާނެ. މީގެ (ރ) ގައި މި އޮތް ގޮތުން ބިލެއް ގެންނަން. (ނ) ގައި މި އޮތީ ބިލެއް ގެންނަ ޖެހޭ އިޞްލާޙުތަކާ ބަދަލުތައް ވެސް ގެނައުން. ބިލަށް ގެންނަޖެހޭ އިޞްލާޙެއް ނެތިއްޔާ އަޅުގަނޑުމެން ނުގެންނާނެތާ. އެހެންވީމާ، ކޮންމެހެން އެ ފިޔަވަހިތަކަށް، ފުރަތަމަ ފިޔަވަހީގައި ދެން ރަނގަޅު އަޅުގަނޑުމެންނަށް އެ ފޮލޯރ ކުރަމުންނެއް ނޫން. ބަލައިގެން ފޮލޯރ ކުރަމުންނެއް ނޫން ދެވުނީ އަކީ. ދެން މި ސްޓޭޖުގައި އަޅުގަނޑު ހުށަހަޅަނީ މި ވަގުތު ދެން ލިޔުމަކުން ކޮންމެހެން ހޯދަންޖެހޭ ކަމެއް ކަމަށް އަޅުގަނޑަށް ނުފެނެއޭ. ފިނޭންސް މިނިޓްރީން މަޢުލޫމާތު ދެއްވައިފި. ދެން، ކޮންމެހެން ލިޔުމުން އެ މަޢުލޫމާތު ހޯދާ ކަމުގައި ވަނީ ނަމަ ފިނޭންސް މިނިސްޓްރީން ހަމަ މަޢުލޫމާތު ހޯދާލުން އެންމެ ރަނގަޅު. 

ރިޔާސަތުން ވާހަކަދެއްކެވުން:

އަޅުގަނޑު ހަމަ އަކުރުން އަކުރަށް ދަންނަވަންޏާ އަޅުގަނޑަށް ފެންނަނީ އަޅުގަނޑުމެން ނިންމާފައި މަސައްކަތް ގެންދިޔައީ މި ގަވާއިދުގައި އަޅުގަނޑުމެންގެ މި ކޮމިޓީގެ ގަވާއިދު ހެދެން ދެން މި މަޖިލީހުގެ ގަވާއިދަށް ރިޢާޔަތް ކޮށްގެން ގެންދަން. އެހެންވީމާ، އެއަށް ބަލައިގެން މިނިސްޓްރީ އޮފް ފިނޭންސްގެ ފަރާތްޕުޅުން ވަޑައިގަތް ވާހަކަފުޅު ދެއްކެވި ބޭފުޅެއްގެ ޔައުމިއްޔާ އެއީ ލިޔުން ކަމަށް އަޅުގަނޑުމެން ގަބޫލުކުރެވޭ ކަމަށް ވަންޏާ އެއީ އެ ގޮތަށް ބެލިދާނެ. އެކަމަކު، އަޅުގަނޑު އެންމެ ހިތް ހަމަޖެހެނީ މިނިސްޓްރީ އޮފް ފިނޭންސަށް ދަންނަވައިގެން އެ ލިޔުން މިކޮޅަށް ގެނެސް ނިމުނީމަ ދެން، އަޅުގަނޑުމެން އެންމެ ފައިނަލް ނިންމަން. އެހެން މި ދެންނެވީ މި ގަވާއިދުގެ ބައެއް ކަމަށް އަޅުގަނޑުމެން ޚިލާފުވެގެން އަނެއްކާ މަޖިލީހުގެ ފްލޯރ ގައި ކުރީގައި ޖެހުނު ކަހަލަ ކަމެއް ދިމާވެ މަޖިލިސް ހަޅުތާލަކަށް ދާ ހިސާބަށް ދިއުން އެއީ ރަނގަޅު ގޮތެއް ނޫން. ކޮންމެ ގޮތަކަށް ވިޔަސް ސަރުކާރުން ހިންގަވަން ތިއްބެވި ބޭފުޅުންނަށް މިކަމަކީ ފަސޭހަ ކަމަކަށް ނުވާނެ. އެ ބޭފުޅުން މިނިސްޓްރީ އޮފް ފިނޭންސްގެ ވާހަކަފުޅުން ވެސް އެނގިއްޖެ. އަނެއްކާ، އެމް.ޑީ.ޕީ.އަށް ހިމަނިވަޑައިގަންނަވާ ބޭފުޅުން ދެއްކެވި ވާހަކަތަކުން  ވެސް އެނގިއްޖެ. ދެން މީގެ ކޮންފަރަންޑޭޝަނަކަށް ދާއިރު މި ގަވާއިދަށް ރަނގަޅަށް އޮބޭ ވެގެން ދިއުން އަޅުގަނޑަށް އޭގެ މަޞްލަޙަތު އޮތް ކަމަށް އަޅުގަނޑަށް ގަބޫލުކުރެވޭތީ އެ ވާހަކަ ދަންނަވާލީ. އެހެންވީމާ، އަޅުގަނޑަށް ވިސްނަނީ މިއަދު ދަންނަވާލަން. އެ މަނިކުފާނު ދެއްކެވި ވާހަކަފުޅު އަޅުގަނޑުމެންނަށް މި ޕޮއިންޓު ފޯމެޓަށް ނަމަވެސް ދެއްވާށޭ. ދެން، އަދި އިތުރަށް ތި ބޭފުޅުން މިއަދު ސަރުކާރުގެ އެހެން ފަރާތަކުން ބޭނުންފުޅުވާ ކަމުގައި ވަންޏާ އެ ފަރާތަކަށް ވެސް ލިޔެލާފައި ގެނެސް އެލިޔުން އަޅުގަނޑުމެންނަށް މި އަންނަ ހޯމަ ދުވަހު އަޅުގަނޑުމެންނަށް ލިބުނީމަ އެއަށް ބަލާފައި ދެން، އަޅުގަނޑުމެން ބައިންޑިން ކޮށްލީމަ ނިމުނީ ބިލުގެ ކަންތައް. އެ ދެން، އިޞްލާޙެއް އޮތިއްޔާ އެއަށް ވައްދާލާފައި. ދެން މިއަދު، އަޅުގަނޑު އެހެންވީމާ، މި ގޮތަށް ތިޔަ ބޭފުޅުން އިޢުތިރާޟު ނުކުރައްވަންޏާ އަދި ކުރެއްވިޔަސް އަޅުގަނޑު ގަވާއިދަށް ބަލައިގެން އަޅުގަނޑު ގެންނަން އޮތީ. އެހެންވީމާ، މި ދެންނެވި ގޮތަށް އަޅުގަނޑުގެ ވިސްނުން ހުރި ވާހަކަ ދަންނަވާލަން. އެއީ ކޮންމެހެން އަޅުގަނޑަށް ގަވާއިދުގެ ތެރެއިން ނުފެނިގެން ދިޔަ ބައެއް އަޅުގަނޑު އިއްޔެ އެހެން ކޮމިޓީގައި އިންދާ ހާވަމުން ހާވަމުން ދިޔައިރު ފެނުނީމާ އެކަން އަޅުގަނޑަށް އަަޅައިގަތީމަ އަޅުގަނޑު ހަމަ ދަންނަވާލީ. އޭގައި ގޯހެއް ހެދިއްޖިއްޔާ އެއަށް އަނބުރާ ރުޖޫޢަވުމަކީ ކޮންމެހެން ނެތް ކަމެއް ނޫން. އެއްވެސް މީހަކަށް. އެއްވެސް އިންސާނަކަށް ހަމަ އަތްދަށުން ހިނގައިދާނެ. އަޅުގަނޑުމެންނަށް މި ގަވާއިދަށް ރުޖޫޢަވުމުގެ އެހެން މި ދެންނެވީ އެހެން ދިމާވެދާނެތީވެ، އަސްލަމް ވިދާޅުވި ވިދާޅުވުން ވެސް އަޅުގަނޑު އިޙުތިރާމު ކުރަމުން. އެހެންނަމަވެސް މީގައި އެންމެ ރަނގަޅު ގޮތް ކަމަށް ވާނީ އެ ގޮތަށް ކަމަށް އަޅުގަނޑަށް ވިސްނޭތީވެ އަޅުގަނޑު މިހެން މި ޚިޔާލު ކުރީ. ދެން، ދަންނަވާލަން މި އޮތީ، އެހެންވީމާ، އަޅުގަނޑުމެން މި ކޮމިޓީގެ ގަވާއިދުގެ ކަންތައް ނިންމަމާ ހިނގާށޭ ދެން ބާކީ އޮތް ވަގުތުކޮޅުގެ ތެރޭގައި. ދެން، އަޅުގަނޑަށް ވިސްނޭ ގޮތުން 30 ދުވަހުގެ ތެރޭގައި އަޅުގަނޑުމެން އެބަޖެހޭ ގަވާއިދު ހުށަހަޅަން. އެހެންވީމާ، މި ކިހިނެއްތޯ، އެހެން ޢިއްޒަތްތެރި މެންބަރެއްގެ ޚިޔާލުފުޅު ހުރީ. ނިހާނު.

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

އާދެ، އަޅުގަނޑަށް މަޢުލޫމާތު ލިބިފައި އޮތް ގޮތުގައި އެ ދުވަހު އަޅުގަނޑުމެންނަށް ނިންމުނީ ކޮންމެ މީހަކު ވެސް މެންބަރަކު ވެސް ކޮންމެ ވެސް ލިޔުމެއް ގެންނަ ގޮތަށް. 

ރިޔާސަތުން ވާހަކަދެއްކެވުން:

އާދެ، ތި ވިދާޅުވީ ހަމަ ރަނގަޅަށް. ދެން އެހެންނަމަވެސް އެއްވެސް ޢިއްޒަތްތެރި މެންބަރަކު އަޅުގަަނޑަށް ހީވަނީ  ހަމަ މަސައްކަތުގައި ވަރަށް ބުރަކޮށް ދާތީ ނުކުރެވުނީހެން. ދެން، އަޅުގަނޑު މުޤައްރިރަކަށް އިންނަ މީހަކު ޖެހޭނެ އެ ކަންތައްތައް ހަނދުމަފުޅުކޮށް އަރުވަން. ދެން، އެކަން ކުރިއަށް ގެންދެވޭނެ ގޮތެއް ނިންމަން. އަޅުގަނޑުމެން އިއްޔެ އިތުރު ވަގުތު މަސައްކަތް ކޮށްގެން ވެސް ލާމަރުކަޒީ އުސޫލުން ހިންގުމަށް ބޭއްވުނު މި ބިލު އެ ޤާނޫނަށް އިޞްލާޙު ގެނައުމަށް އެ ބިލު އިޞްލާހުކުރަމަށްޓަކައި ހޮވުނު ކޮމިޓީން އަޅުގަނޑުމެން އިއްޔެ ނިންމިން މި ދެންނެވިހެން ގަވާއިދު. އެހެންވީމާ، މިހާރު އަޅުގަނޑުމެން ގަވާއިދުގައި އަޅުގަނޑުމެން ހިމަނާލަން ބޭނުންވާ ކަންތައްތައް މައިގަނޑު ގޮތެއްގައި މިހިރީ ބައްލަވާލައްވާފައި، އެ ކޮމިޓީގެ ގަވާއިދުގައި ހިމަނަން ނިންމި ކަންތައްތައް. ދެން އެކަމަކު އެޔާއި އެއް ގޮތެއް ނުވާނެ. މިއީ ދާއިމީ ކޮމިޓީ އެއް. އެއީ ވަގުތީ ކޮމިޓީ އެއް. އެހެންނޫންތޯ. އެހެންވީމާ، އަޅުގަނޑަށް ހީވަނީ ކިހިނެއްތޯ ޑޮކްޓަރ މަޢުޞޫމަށް ފެނިވަޑައިގަންނަވަނީ.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، އަޅުގަނޑު ކުރިން ވިސްނައިގެން ހުރީ މި ހަމަ މަޖިލިސް ގަވާއިދު ފުދޭ ވަރަކަށް ރަނގަޅު ކަމަށް. ދެން މީގައި އަޅުގަނޑުމެން ބައެއް ގަވާއިދުތަކާ އެއްޗެހި މި ހަދަމުން މި ޖެހެނީ އަޅުގަނޑުމެންގެ މަސައްކަތް ދާ ގޮތުން. ދެން، އަޅުގަނޑަށް މި ވީ ތަނަށް މި ކޮމިޓީން ފެނުނު ކަންތައްތަކުން އަޅުގަނޑު ހިތަށް އެރީ އަޅުގަނޑުމެންގެ އެތެރޭގެ ބައެއް ކުދިކުދި ޕްރޮސީޖަރ ނުވަތަ ގަވާއިދު ނަމަވެސް ކޮންމެވެސް ވަރަކަށް ހިމަނާލަން އެބަޖެހޭ. އެ އަޅުގަނޑުމެން މަސައްކަތް ކުރަމުން ދާއިރު ޚިޔާލު ތަފާތުވާ ވަގުތުތަކުގައި ވެސް މިހާރު މަޖިލީހުގައި މި އޮންނަ ގޮތަށް ނަން އިއްވާފައި ބޭރު ކުރުމާއި މިކަހަލަ ކަންތައްތައް މި ކޮމިޓީ އަށް ވެސް ވެލިޑުވާނެ ކަމަށް ގަބޫލުކުރަން. އެހެންނަމަވެސް އެ ހިސާބަށް ދިއުމުގެ ބަދަލުގައި އަޅުގަނޑުމެންގެ ހަމަ އިންޓާނަލް ކަންތަކަށް ވެދާނެ. އެންމެ ބޮޑު ވަރަކަށް އޮންނާނީ އަތް ނަގާ ވޯޓަށްލާ ނިމޭ ކޮޅަކަށް ނިންމުން. އެދެން ޑިމޮކްރަސީ ފަސޭހަ ކުރުމަށް ހަދާފައި އޮންނަ ގޮތެއް. ޚިޔާލު ތަފާތުވާ އެ ވަގުތެއްގައި މި ތަނުގައި ކޮންމެހެން ވާހަކަ އަކީ ހަމަ އަޑު ގަދާވާނެ ކޮންމެ މީހަކު ވެސް ހަޅޭލަވަން ދިމާކޮށްފިއްޔާ. އިނގޭތޯ. އެހެންވީމާ، އެބައި އަޅުގަނޑުމެންގެ އެތެރޭގެ މި ކޮމިޓީގެ ގަވާއިދު ތެރޭގައި އަޅުގަނޑުމެން ހިމަނަން މުހިއްމު ކަންނޭނގެ. ދެން، ބައެއް ގަވާއިދުތައް ލިޔެފައި ހުންނަ ގަވާއިދު ލިޔެގެން ނަމަވެސް މި ސުލޫކީ މިންގަނޑުތައް ބެހެއްޓުމުގެ ކަމެއް ގެންގުޅުން ރަނގަޅު ކަމަށް އަޅުގަނޑަށް ފެނޭ. ކޮންމެހެން ބާރަށް އެއްޗެއް ބުނުމަކުން އެކަކު ބިރަކުން ދޫކޮށްލާނެ އެއްވެސް މީހަކު މި ތަނުގައި ނުހުންނާނެ. އެހެންވީމާ، އިނގޭތޯ. 

ރިޔާސަތުން ވާހަކަދެއްކެވުން:

ދެން، މީގައި މަސައްކަތް ކުރާއިރު އެކަހަލަ ޖޯޝު ވެސް ހުންނާނެ އިނގޭތޯ. ދެން، އެކަހަލަ ކަންތަކާ، އަނެއްކާ އަނެއްދުވަހު އަޅުގަނޑުމެން ނުދެއްކިއްޔާ ރަނގަޅު ވާނީ. އަޅުގަނޑުމެން ކުރި ކަމެއް މަސައްކަތް ކުރިއަށް ގެންދިއުމުގެ ވިސްނުން ބެހެއްޓުން އަބަދުވެސް ރަނގަޅުވާނެ. ދެން، އެހެންވިމާ، އަޅުގަނޑަށް ހީވާ ގޮތުން ދެން މި ގަވާއިދެއް އޮންނަން އެބަޖެހޭ. އަޅުގަނޑުމެންނަށް ލާޒިމު އެބަކުރޭ އިނގޭތޯ.  މި ކަން ކުރަން. އެހެން ހުރިހާ ކޮމިޓީތަކުން ވެސް އެބަ ފޮނުވާ ކޮންމެވެސް އެއްޗެއް. އެހެންވީމާ، އަޅުގަނޑު ވެސް އެބަޖެހޭ ނިންމަން. މިހާރު ދެން އުސޫލެއްގެ ގޮތުން މި ކޮމިޓީ ހިނގާނެ ގޮތް ކަނޑައެޅުމުގައި އަޅުގަނޑަށް ހީވަނީ މީގައި އަޅުގަނޑުމެން އެންމެ ފުރަތަމަ އަޅުގަނޑުމެން ކޯރަމް އޮތީ ނިންމިފައި. ހަތަރު މެންބަރުން ތިބެގެން. ކޯރަމު އޮވެގެން ކުރިއަށް ގެންދަން. ދެން ހަމަ އެހެންމެ ވޯޓު ލާނީ ވެސް އެ ގޮތަށް އެ ކޯރަމްގެ ތެރެއިން އަޣުލަބިއްޔަތު ލިބޭ ގޮތަށް އަތުވެއްޖިއްޔާ ފާސްވީ ކަމަށް. އެހެންނޫންތޯ. ދެން، އަޅުގަނޑުމެން ގެންދިޔައީ އެއީ އެބައި ބައި. ދެން، އަޅުގަނޑުމެން ގެންދިޔައީ ކޮންމެ ހަފްތާއަކު ތިން ދުވަހު ބާއްވާނީ އެހެންނޫންތޯ. ގަޑިއަކު އެއީ 9:30 އިން 10:30 އަށޭ. ދެން، އިތުރަަށް އަޅުގަނޑުމެން މިހިރަ އެއްޗެހި ގަވާއިދުގައި ހިމަނާލަން މި ޖެހެނީ. ދެން މި ޖެހެނީ ބިލްތައް އައިމާ އަޅުގަނޑުމެން ބިލުތައް ޕްރިފަރެންސް ދޭނީ މިހާރު ކޮންގޮތަކަށްތޯ ދެން، އެބައި އަޅުގަނޑުމެން ސާފުކޮށްލެވިދާނެ. ކޮންމެ ބިލެއް އައިމާ ކިހާ ވަގުތެއްތޯ ނަގާނީ. ދެން، ކޮންމެ ބިލެއް އައިމާ އެ ބިލެއްގެ މި ގަވާއިދުގައި އެބަ ބުނޭ މުއްދަތެއް ކަނޑައަޅާފައި އަންގަންޖެހޭނެ ވާހަކަ. އިނގޭތޯ. އެހެންވީމާ، އެ ބިލެއް ލިބުނީމާ އަޅުގަނޑުމެން އެ ބިލަކާ މެދު ކޮމިޓީން ނިންމާނެ މިތައް ދުވަސް ކަމަށް. އިނގޭތޯ. މިހެން ހުރި ޕޮއިންޓުތަކެއްތާ އަޅުގަނޑުމެން ފާހަގަކޮށްލަން މި ޖެހެނީ. ކޮށްލާފައި އެ ގަވާއިދަކަށް ހަދާފައި، ދެން އެންމެފަހުން ބުނަން ޖެހޭނީ މި ގަވާއިދުގައި ނުހިމެނޭ ކަމެއް ދިމާވެއްޖެނަމަ މަޖިލީހުގެ ގަވާއިދު ރިޢާޔަތްކޮށްގެންނޭ އަޅުގަނޑުމެން ކަންތައް ކުރަމުން ގެންދާނީ. ދެއްތޯ. އެހެންނޫންތޯ. އެހެންވީމާ، ކޮންމެވެސް ގަވާއިދެއް އެބަ ހުށަހަޅަން ޖެހޭ. އެހެން ހުރިހާ ތަނަކުން ވެސް އެބަ ލާޒިމު ކުރޭ. އެހެންވީމާ، މިކަން ދެން އަނެއްކާ މަޖިލީހުގެ މި ކޮމިޓީގެ ބައްދަލުވުމެއް އޮންނާނީ ކޮން ދުހަކުތޯ މި އިޢުލާނު ކުރަން އެބަޖެހޭ. ދެން، ބައެއް ކޮމިޓީތަކުން އެބަ ބުނޭ މިއީ އެ ކޮމިޓީގެ މުޤައްރިރު ނިންމާލުމުގެ ކުރީގައި ދެން އެ އެސް.އެމް.އެސް އެއް ދިއުން ކަމުގައި ވިޔަސް އަނެއް ދުވަހު ބައްދަލުވުން އޮންނާނެ ދުވަހެއް ވަގުތެއް އެ ކަހަލަ ކަންތައްތައް މި ދެންނެވިހެން ހަދާލުން ވަކި ގަވާއިދުގެ ތެރޭގައި ހިމަނަންޖެހޭ. މައިގަނޑު ބައިތައް ހަދާލީމާހެން އަޅުގަނޑަށް ހީވަނީ ނިމޭނީ. އެހެންނޫނިއްޔަކާ އަޅުގަނޑުމެންނަށް މަސައްކަތެއް ނުކުރެވޭނެ. އަނެއްކާ ކޮންމެ ބޭފުޅެއްގެ އަރިހުގައި އެ ބޭފުޅަކަށް ފެންނަ ގޮތެއް ގެންނާށޭ، ދެންނެވިއިރު ހަފުތާ އެއް ވެގެން ދިޔައިރު ވެސް އެކަމެއް ނުވި. އެހެންވީމާ، މިކަން އަޅުގަނޑުމެން ކޮށްލަމާތޯއޭ. ޝުކުރިއްޔާ. އާދެ، އިސްމާޢީލް ޢަބްދުލްޙަމީދު.

ކާށިދޫ ދާއިރާގެ މެންބަރު އިސްމާޢީލް ޢަބްދުލްޙަމީދު ވާހަކަދެއްކެވުން:

އާދެ، އަޅުގަނޑަށް ފެނޭ އަނެއްކާ ވެސް އަންނަ ހޯމަ ދުވަހަަށް އަޅުގަނޑުމެންނަށް ވަގުތުކޮޅެއް ދެއްވަން. ދެން އެއްވެސް ބޭފުޅަކަށް މިއަދަށް ރެޑީވެފަ ނެތީމަ، ކުއްލިއަކަށް އެ ގަވާއިދަށް ދިއުމަކީ ފަސޭހަ ކަމަކަށް އަޅުގަނޑަށް ފެންނާތީވެ.

ރިޔާސަތުން ވާހަކަދެއްކެވުން: 

ކިހިނެއްތޯ، ޢަލީ ސަލީމަށް ފެނިވަޑައިގަންނަވަނީ.

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:

މި އަޅުގަނޑުގެ މާ ބޮޑުު މައްސަލަ އެއް ނެތް އިނގޭތޯ. އެއީ މާގިނަ ކަންތައްތަކެއް އަސްލުގައި ނެތް. ކުރީގައި އޮތީ އަޅުގަނޑުމެންނަށް މި ކަމަށް މަޝްވަރާކޮށް ހެދިފައި. ދެން އިތުރު ކަމެއް އޮތް ކަމަށް ވަންޏާ ނޯޓް ކޮށްލައްވައިގެން އެ ކަމެއް ހުށަހަޅާށޭ ބުނަައްވާފައި އޮތީ ރިޔާސަތުން. ދެން، ޢާއްމުކޮށް މި ގަވާއިދަށް ދެން ގެންނަން ފެންނަ އިތުރު ކަންތައްތައް އަޅުގަނޑުމެން ވާނީ ޑިސްކަސް ކުރެވިފައި. އެކަންކަން ރިކޯޑުގައި ހުންނާނެ. ދެން، އެހެންވީމާ، އަޅުގަނޑުގެ މާ ބޮޑު މައްސަލަ އެއް ނެތް. އިނގޭތޯ. މިހާރު އެ ޑިސްކަސް ކުރެވިފައި ހުރި ކަންތަކުގެ މައްޗަށް ރިޢާޔަތްކޮށްގެން ދެން، ހަމަ އެކުލަވާލެވޭ ގަވާއިދެއްގެ މަތީގައި ދާން. 

ރިޔާސަތުން ވާހަކަދެއްކެވުން:

އާދެ، އަސްލަމު ކިހިނެއްތޯ ފެނިވަޑައިގަންނަވަނީ މި ގަވާއިދާ ބެހޭ ގޮތުން. ކޮންމެވެސް އެއްޗެއް އަޅުގަނޑަށް ހީވަނީ ތި ބޭފުޅުން ވެސް ނިންމާ ލެވިއްޖިއްޔާ، ގަވާއިދުގައި ވެސް އެބަ ބުނޭ އަޅުގަނޑުމެން ހުށަހަޅަންޖެހެނީ. ދެން، އެކަމަކު އަނެއް މާއްދާގައި އެބަ ބުނޭ ގަވާއިދެއް ނެތިިއްޔާ. ދެން މި ގަވާއިދަށް ބަލައިގެން ގެންދެވިދާނެ އިޢުލާން ކުރަންވާނޭ. އެކަމަކު އަޅުގަނޑަށް އެނގުނު ގޮތުން ހުރިހާ ކޮމިޓީތަކަކުން ވެސް މި ގަވާއިދު އެބަ ފޮނުވާ. އެހެންވީމާ، އަޅުގަނޑުމެން ވެސް އެއަށް ވިސްނަން ޖެހޭނެ. ކުރީ ދުވަހު އަސްލަމު ގަވާއިދެއްގެ ވާހަކަ ވެސް ދެއްކެވި، އެހެންވީމާ، ހިތަށް އެރި ދަންނަވާލާނަމޭ ފެނިވަޑައިގަންނަވާ ގޮތެއް އޮތްތޯ ބަލައިލަން. (ވަގުތުކޮޅަކަށްފަހު) އާދެ، މަޢާފުކުރައްވާ، ކުރިއަށް ގެންދަވާ. އަޅުގަނޑަށް ނުފެނުނީ އިނގޭތޯ.

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ހަމަ ކުރިން އަޅުގަނޑުމެން ދެއްކި މަޢުޟޫ އަށް ހަމަ ކުޑަ އެއްޗެއް ދަންނަވާލަން ވެގެން އަޅުގަނޑު ފުރުޞަތަކަށް އެދުނީ. މަނިކުފާނު ވާހަކަފުޅުގައި މަނިކުފާނަށް ވިދާޅުވެވުނީ އެއީ ފިނޭންސް މިނިސްޓްރީން ވަޑައިގެންނެވި ބޭފުޅާ ދެކިލައްވާ ގޮތަކަށް އެ ދެއްކެވި ވާހަކަ އަށް ސިޓީއެއް ފިނޭންސް މިނިސްޓްރީ އަށް ފޮނުވާ ވާހަކަ. އަޅުގަނޑު ހަމަ ސާފުކޮށްލަން ބޭނުމީ އަޅުގަނޑަށް ހީވަނީ އަޅުގަނޑުމެން އެދެން ޖެހޭނީ ފިނޭންސް މިނިސްޓްރީން ދެކި ލައްވާ ގޮތެއް ސިޓީއެއް ފޮނުވަން. އެއީ އެ ބޭފުޅާ ތަކުރާރުކޮށް ވިދާޅުވި އެ ބޭފުޅާ އަމިއްލަ ވިސްނުމަށޭ މި ވާހަކަ ދައްކަވަނީ. ވަރަށް ގިނަފަހަރަށް އެ ބޭފުޅާ އެެހެން ވެސް ވިދާޅުވި. ތިމަންނަ އަމިއްލަ އަށް ފެނިވަޑައިގަންނަވާ އެއްޗެއް ދަަންނަވާލަން ބޭނުންވާ ކަމަށް ތަކުރާރުކޮށް ވިދާޅުވެވުނު. އެހެންވީމާ، ފަހަރުގައި ހަމަ އަޅުގަނޑަށް ހީވަނީ އެންމެ ރަނގަޅުވާނީ މިނިސްޓްރީން ފެނިވަޑައިގަންނަވާ ގޮތަކަށް ވެސް ސިޓީ ފޮނުންވިއްޔާހެން. ޝުކުރިއްޔާ.

ރިޔާސަތުން ވާހަކަދެއްކެވުން: 

އާދެ، އަޅުގަނޑު މި ދެންނެވީ އެ ދުވަހުގައި މިނިސްޓްރީ އޮފް ފިނޭންސަށް އަޅުގަނޑުމެން ސިޓީ އެއް ފޮނުވަން ދެންނެވީ ދެއްތޯ. ހަމަ އެ ބޭފުޅާ އަދި ވަޑައިގަތް އަމިއްލަފުޅަށޭ ވިދާޅުވެވުނު ކަމުގައި ވިޔަސް މިނިސްޓްރީ އޮފް ފިނޭންސްގެ ބެއްލެވުމަކަަށް ވެދާނެ. ދެން، އެއަށް އަޅުގަނޑު މި ދަންނަވާލީ 86 ވަނަ މާއްދާގައި މި ބުނާ ގޮތުން މި ސަރުކާރުން ދެކޭ ގޮތް އަޅުގަނޑުމެން ހޯދުން މި ގަވާއިދުގައި އެބަ ބުނޭ ލިޔުމަކުން ގެންނަން. އެހެންވެ، އަޅުގަނޑު މި ތަންކޮޅު މި ގެނައީ އިނގޭތޯ. ލިޔުމަކުންނެއް ނޫން. މި އަޅުގަނޑުމެން ގެނެވުނީކީ. އެހެންވީމާ، އެހެންނަމަވެސް މިނިސްޓްރީ އޮފް ފިނޭންސްގެ ބޭފުޅަކު ވަޑައިގެން އަޅުގަނޑުމެންގެ ރިކޯޑުގައި ވާހަކަ ދެއްކެވި. ދެން އެހެންވީމާ، ދެން އެއީކީ އަޅުގަނޑަކަށް މާ ބޮޑު އިޝޫ އެއް ނޫން. އަމިއްލަފުޅަށޭ އަދި ނޫނީ ވިއްޔާ ރަސްމީ ހައިސިއްޔަތޭ ދެންނެވިޔަސް އެކަމަކު ލިޔުމަކުން ގެންނަން މި ގަވާއިދުގައި ބުނެފައި އޮތީމަ، އެ ތަންކޮޅު އަޅުގަނޑު މި ފާހަގަކޮށްލީ. ދެން، އެހެންވީމާ، އަޅުގަނޑަށް ވިސްނޭ ގޮތުން މި ދެންނެވިހެން މި ބިލު މުޅިން ނިންމާލާފައި މަޖިލީހުގެ ރައީސް އަށް ފޮނުވާލުމުގެ ކުރިން އެ ލިޔުން އަޅުގަނޑުމެން ގެންނަން ފެންނަ ވާހަކަ ހަމަ ދަންނަވާލީ އަނެއްކާ ވެސް ތަކުރާރުކޮށް.  އެހެންވީމާ، އެ ގެންނައިރު އޭގެ އިތުރު ވާހަކަތަކެއް ލިޔުއްވާފައި ހުރި ކަމުގައި ވިޔަސް އީވާ ތި ވިދާޅުވިހެން އަޅުގަނޑުމެންގެ މައްސަލަ އެއް އޮތީކީ ވެސް ނޫން. އެހެންވީމާ، ދެން ފެނިވަޑައިގަންނަވާ ގޮތަކަށް. ދެން، އޭގެ މައްޗަށް ބަލާފައި، އަޅުގަނޑުމެން ނިންމިފައި އޮތް ބިލަށް ރިޢާޔަތްކޮށް އެއްވެސް މާއްދާއަކަށް ބަދަލެއް ގެންނަން ބޭނުން ވަންޏާ އެ ގެނެއްސަ އެ އެޖެސްޓުމަންޓާ އެއްކޮށޭ އަޅުގަނޑު މި ދެންނެވީ. އަޅުގަނޑަށް ވިސްނެނީ މިކަން ކޮށްލަން އިނގޭތޯ. އެއީ އަޅުގަނޑު މި ދަންނަވާލީ. ދެން، އަޅުގަނޑަށް ހީވަނީ މި އީވާ ގަބޫލުފުޅު ކުރައްވާ ގޮތް ކަމަށް ވަންޏާ އެންމެ ރަނގަޅުތޯ މި ގޮތަށް ކުރިއަށް ދާން. ކިހިނެއްތޯ. މި ދެންނެވީ މި ދައްކާ ވާހަކަ އަކީ އަޅުގަނޑު ކުރީގެ ވާހަކަ ނިންމާލެވިއްޖޭ. އެހެންވީމާ،.... (ވަގުތުކޮޅަކަށްފަހު) އާދެ، ނިހާނު.

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

އާދެ، އަޅުގަނޑު ހަމަ މި ގަވާއިދު ކަންތަކަށް ޖެހިލާ ހިތްވަނީ. މުޤައްރިރު ގެންނެވި ދެެން ކޮންމެ ވެސް ކޮމިޓީއަކުން ކުޑަ ވަރެއްގެ ޑުރާފްޓެއް މަސައްކަތް ކުރެވިފައި އޮތް އެއްޗެއް، ހުށަހެޅިފައި އޮތް އެއްޗެއް. ދެން، އޭގެން ހަމަ އެއްޗެއް އަޅުގަނޑުމެންނަށް ވެސް ތައްޔާރު ކޮށްލެވިދާނެ. ދެން، އަޅުގަނޑަށް ހީވަނީ އެ މަސައްކަތުގައި ވަަރަށް ބުރަކޮށް ހުރިހާ މެންބަރުން ވެސް އުޅުއްވާތީވެ އެއްޗެއް ނުގެނެވިގެންހެން މި ދަނީ. އެކަމަކު ކޮމިޓީތަކާ ގުޅޭ ޢާއްމު އުސޫލުތައް ބަޔާންކޮށްފައި އެބަވޭ. 118 ވަނަ މާއްދާ އިން ތިރީގައި މިހިރަ މަޖިލީހުގެ ގަވާއިދުގައި. މިފަދަ ކަންްތައްތައް. މީގައި އެބަހުރި މުހިއްމު ކަންތައްތައް. އަޅުގަނޑުމެން އަލިއަޅުވާލަންޖެހޭ، މަޖިލީހުން މި ކޮމިޓީ އަށް އަޅުގަނޑުމެން ވަކި ގަވާއިދުތަކެއް ހަދައިގެން ކުރިއަށް ގެންދިއުމުގައި ވެސް ފުށުނާރާ ގޮތަށް އޮންނަންޖެހޭ ބައިވަރު ކަންތައް އެބަހުރި. ދެ ޖަލްސާއެއްގެ ދޭތެރޭގެ މުއްދަތު. ބާއްވާނެ ތާރީޚުތަކެއް މިހެން މިހެން ގޮސް ބައިވަރު ހަމަ މުޤައްރިރަށް ވެސް އެކަށީގެންވާ ވަރަށް ވުރެ ވަރަށް ބޮޑެތި ބާރުތަކަކާ އެއްޗެހި ދެއްވާފައި މި އޮންނަނީ ގަވާއިދުގައި. އަދި ރާއްޖޭގެ ނުބާއްވާ ރާއްޖެ އިން ބޭރުގައި ވެސް ބޭއްވިދާނެ. ހަމަ ކުއްލިއަކަށް ކޯރަމް ހަމަކޮށްގެން އަޅުގަނޑުމެންނަށް ސިންގަޕޯރ އަށް ވެސް ދެވިދާނެ ހަމަ ޖަލްސާ އެއް ބާއްވާލަން. އިޤުތިޞާދީ ކޮމިޓީގެ ހަމަ ޚާއްޞަ ޖަލްސާ އެއް ބާއްވާލަން. އެހެންވީމާ، ވަރަށް ކަންތައްތައް މީގައި އެބަހުރި ދިރާސާތަކެއް ކުރަންޖެހޭ. މި ދެންނެވީ މިހާ ކުޑަ ވަގުތުކޮޅަކުން އަޅުގަނޑަކަށް ހިއެއް ނުވޭ ހަމަ އަޅުގަނޑު އެކަކަށް ވެސް ރަނގަޅު އެއްޗެއް ހުށަހެޅިދާނެ ކަމަކަށް. އަޅުގަނޑު ކުރިން ދުވަހު ރިކްއެސްޓު ކުރީމު މައިގަނޑު ޕޮއިންޓުތައް އިދާރީ މޭޒުން ވެސް ނޯޓު ކޮށްލަދިނުމަށް. ދެން، މިހާރު މަޖިލީހުގެ އެކި ކޮމިޓީތަކުގައި ގެންގުޅުއްވާފައި ހުރި އެ ޒާތުގެ ގަވާއިދުތަކަށް ގެންނަން ހުރި ކޮޕީތަކެއް އަޅުގަނޑުމެންނަށް ލިބިއްޖެ ކަމަށް ނޫނީ އަޅުގަނޑުމެންނަށް ފުރިހަމަ ވާނެ. ކޮންމެހެން ވެސް އެއް މަސައްކަތެއް ކުރަން މި އުޅެނީ. އިދާރީ މޭޒުން އަޅުގަނޑުމެންނަށް އެހީތެރިކަން ފޯރުކޮށް ދެއްވާފައި، އަޅުގަނޑުމެންނަށް އެންމެންނަށް ގެނެވޭ އެއްޗެހިތަކެއް އެއްކޮށްގެން ހަމަ އެއް ދުވަހެއް މި ކަމަށް ހުސްކޮށްލަންޖެހޭހެން އަޅުގަނޑަށް ހީވަނީ. 

ރިޔާސަތުން ވާހަކަދެއްކެވުން:

އާދެ، އެހެންވެ، އަޅުގަނޑު ވެސް މި ދަންނަވާލީ. ދެން، އެހެންވީމާ، މިހާރު އަޅުގަނޑު.. ޢަލީ ސަލީމް.

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:

އަޅުގަނޑު ހަމަ ވަރަށް ބޮޑަށް ހައިރާންވެގެން އިނގޭތޯ މި ފުރުޞަތަކަށް އެދުނީ. މިކަން ހަމަ ކުއްލިއަކަށް މިއަދު މާ ބޮޑު މައްސަލަ އަކަށްވެގެން އުޅޭތީ. އެއް ދުވަހު ހަތަރުދަމާ އަދި ވެސް ދުވަހަކުން ބަޔަކާ އެއްކޮށް އަޅުގަނޑުމެން މަޝްވަރާކޮށް ވަކި ގޮތަކަށް ނިިންމާފައި އޮތް ކަމެއް މިއީ. މި ގަވާއިދުގައި އަޅުގަނޑުމެންނަށް ކުރިއަށް ދެވޭ ވަރަށް ވާހަކަ އެބަހުރި. މަގު ދައްކައި ދީފައި އެބަހުރި. އެމަގުން ހިނގުމުގައި އަޅުގަނޑުމެން ކުރިން މަޝްވަރާ ކުރީ މީތި މިހެން އޮތް ކަމުގައި ވިޔަސް މި މަގުން ހިނގުމުގައި ތަޖުރިބާ އަށް ބަލާއިރުގައި ބައެއް ކަހަލަ މައްސަލަތައް ދިމާވެދާނޭ. އެހެންވީމާ، އެކަންކަމުގެ މައްޗަށް އެ ދުވަހު ވާހަކަ ދައްކާ ހަދާފައި، ރިޔާސަތުން ވިދާޅުވީ އިދާރީ މޭޒުގައި އެހެންވީމާ، މި ގަވާއިދަށް ބަލާފައި މި ގަވާއިދަށް އިތުރުކޮށްލަދޭށޭ މި ކީ ކަންތައްތައް. އިތުރުކޮށްލާފައި ޑުރާފްޓެއް ހަދައިގެން މި ކޮޅަށް ގެންނާނީއޭ. މި ކޮޅަށް ގެނެއްސަ ވާހަކަ ދައްކާލާނީއޭ. އެހެންވީމާ، އެހާ ހިސާބަށް ގޮސް ނިމިފަ އޮތް ކަމެއް މިއީ. މިއަދު އަނެއްކާ ކުއްލިއަކަށް ބޮޑުކަންތައް ގަނޑަކަށް ވެގެން. އަޅުގަނޑަށް ހީވަނީ މިއީ އެހާ ރަނގަޅު ގޮތަކަށް ނޫންހެން މިހާރު މި ދަނީ. އަޅުގަނޑަށް ހަމަ ފެންނަނީ ހަމަ ގަވާއިދުގައި އެބަ އޮތޭ ކުރިއަށް ދެވެން. މި ގަވާއިދުގައި އެބަ އޮތޭ ހަމަ ހުރިހާ ކަމެއް ވަރަށް ސާފުކޮށް. ދެން ހުރި ބައެއް ކަންތައްތައް ޖެހިދާނެ މައްސަލަތައް ތަޖުރިބާގެ އަލީގައި ވާނީ ވާހަކަ ދައްކާފައި. އެ އެއްޗެހި ހުންނާނެ ކޮންމެ ބޭފުޅަކު ދެއްކެވި ވާހަކަ ރިކޯޑުގައި. އެހެންވީމާ، އެހެން ކޮމިޓީތަކުގައި ވެސް ހުންނާނެ މަސައްކަތް ކޮށްފައި. އެހެންވީމާ، އިދާރީ މޭޒަށް މިހާރު އިނގޭނެ ދާންވާ މަގު ގަވާއިދެއް އެކުލަވާލަން. ކޮންމެހެން އަޅުގަނޑުމެން އަނެއްކާ ކޮންމެ މީހަކު ޑްރާފްޓެއް ހަދައިގެން އައިސް އެހެންކަމަށް ވަންޏާ މި ކަމަށް ވަރަށް ގިނަ ވަގުތު ނަގާނެ. އެހެންވީމާ، އެ ތައްޔާރު ކުރައްވާ އެއްޗެއް ގެނެސްފައި ވާހަކަ ދައްކާލާފައި އެކަންވެސް ކޮށްލީމަ ނިމުނީ. ދެން އޮތީ ބޭފުޅަކު ވަޑައިގަންނަވާ ދެއްކެވި ވާހަކަފުޅު އީވާ ފާހަގަކުރައްވައިފި އަމިއްލަ ހައިސިއްޔަތުންނޭ ވިދާޅުވިއޭ ވަރަށް ގިނަ ފަހަރު. ވިދާޅުވެވުނޭ ބައެއް ފަހަރު ނުވަތަ ވިދާޅުވިއޭ. އަޅުގަނޑު ދަންނަވާނީ އަމިއްލަ ހައިސިއްޔަތުންނޭ ކިޔައިގެން މި ތަނަށް އައިސް އެ ބޭފުޅަކަށް ވާހަކައެއް ނުދެއްކެވޭނޭ. އެ ބޭފުޅާ އަށް އަޅުގަނޑުމެން ދަޢުވަތު ދިނީ ފިނޭންސް މިނިސްޓްރީން މި ބިލާ ބެހޭ ގޮތުން ދަންނަވަން ފެންނަ ވާހަކަ އެއް ދަންނަވާލުމުގެ ފުރުޞަތެއް. އެވެސް އެ އޮތީ ރިކޯޑުގައި. ދެން އަޅުގަނޑުމެން ފޮނުވީމަ އަނެއްކާ ހަމަ އަންނާނީ ވެސް ހަމަ އެ ވާހަކަތައް ކަންނޭނގެ. އެ ބޭފުޅާ ވިދާޅުވި މި ބައްލަވަމުން ވެސް އަޅުގަނޑު ނޯޓު ކޮށްލައިގެން ގެންނެވި ބައެއް ކަންތައްތައް މިހިރީއޭ، ކިޔާފައި ވެސް ހަމަ ވާހަކަފުޅު ދެއްކެވި. އެހެންވީމާ، މި ބޮޑު ކަންތައް ގަނޑަކަށްވެގެން އަނެއްކާ މި ކުރެވުނު މަސައްކަތް އަލުން އަނބުރާ ފަހަތަށް އައިސް މި ހުރިހާ ކަމެއް ކުރަންޖެހި މިއަދު ވެސް ގެއްލި، މާދަމާ ވެސް ގެއްލި، އަންނަ ހަފްތާ ވެސް ގެއްލި، ދާ ވަރު ގޮތަކަށް މި ދާތީ މި އޮޑިގަނޑު ބެހިދާނެތީ އަޅުގަނޑު ހަމަ އަތް އުފުލައިލީ. އެހެންވީމާ، މިހާރު ނުލާހިކު ނަލަ ވައިގައި ދަންމާނަށް ހަލައިލާފައި ދުވެދުވެ އޮއްވާ މި ޖެހުނު ކޮޅިގަނޑެއް ހަމަ އެއްގޮތަކަށް ވެސް ނޭނގުނު. 
ރިޔާސަތުން ވާހަކަދެއްކެވުން: 

އާދެ، ކޮޅިގަނޑެއް ޖެހިގެނެއް ނޫޅޭ އިނގޭތޯ. އަޅުގަނޑު އެއްގޮތަކަށް ވެސް މި ގަވާއިދުގެ ކަންތައް އަޅުގަނޑު ނިންމާލަމާހޭ ކިޔާފައި އަޅުގަނޑުމެން ފެށީ ދެއްތޯ. ދެން އެހެންނަމަވެސް، މީގައި ލިޔުމުން ގެންނަން ވާނޭ ވިދާޅުވެފައި އޮތީމާ، ގަވާއިދަށް ބަލައިގެންނޭ ގެންދަންވާނީ ބުނެފައި އޮތީމަ، ލިޔުމުން އަޅުގަނޑުމެންނަށް ގެނެވިފައި ނެތީމަ އެ ފުރުޞަތު އަޅުގަނޑު ދޭން ވިސްނި ވާހަކަ ދެންނެވީ. ދެން އިތުރަށް އެހެން އިތުރު ތަފާތެއް އޮވެގެން ނޫން ކަމަށް ދެން އަޅުގަނޑަށް ވިސްނެނީ އެއްވެސް މައްސަލަ އެއް މީގައި ނެތް. ދެން ކޮންމެހެން އެ ލިޔުން ގެނެސްފައި އޭގެ  މައްޗަށް ބަލައިލާފައޭ އަޅުގަނޑު ދަންނަވައިފިން ކުރީގައި ވެސް. ދެން އަދި އަޅުގަނޑުމެން މި ބިލު މިހާރު މަސައްކަތް ނިމިފައި އޮތް ކަމަށް ވިޔަސް އެންމެފަހުގެ ފައިނަލް ބައިންޑިންގ ނިންމާލާނީ އެ ހިސާބުންނޭ އަޅުގަނޑަށް ދަންނަވާލެވިއްޖެ. އާދެ، އަސްލަމް.

ހިތަދޫ އުތުރު ދާއިރާގެ މެންބަރު މުޙައްމަދު އަސްލަމް ވާހަކަދެއްކެވުން: 

ކޮމިޓީގެ މުޤައްރިރު ކޮމިޓީގެ ގަވާއިދު ނިންމެވުމަށް ދެން ބާރުއަޅުއްވާ ތި ކުރައްވާ މަސައްކަތް އަޅުގަނޑަށް ހީވަނީ ވަރަށް މުހިންމު މަސައްކަތްޕުޅެއް ހެން. އެހެން ދަންނަވާލަން މި ޖެހެނީ 133 ވަނަ މާއްދާގެ (ށ) ގައި މި ވާ ގޮތުން އަޅުގަނޑުމެން ކޮމިޓީ އުފެދޭތާ 30 ދުވަހުގެ ތެރޭގައި ޝާއިޢުކުރަން އެބަ ޖެހޭ ގަވާއިދު. އެހެންވީމާ، ދެން ބާކީ އަޅުގަނޑުމެންނަށް އޮންނާނީ ދެ ހަފްތާ ވަރު. ދެ ހަފްތާ ތެރޭގައި އަޅުގަނޑުމެން އެބަޖެހޭ ގަވާއިދު ކޮންމެ ގޮތަކަށް ވެސް ނިންމަން. ދެން އެ ނޫނަސް ގަވާއިދު އަޅުގަނޑުމެންގެ ކޮމިޓީގެ ގަވާއިދު އަޅުގަނޑުމެންނަށް އެއްބަސްވެވޭ ގޮތަކަށް ނިންމާލާފައި އޮތީމަ އަޅުގަނޑުމެންނަށް ފަސޭހަވާނެ މަސައްކަތް ކުރިއަށް ގެންދަން ވެސް. އެހެންވީމާ، އަޅުގަނޑަށް ހީވަނީ އެކަމަށް އިސްކަމެއް ދެވިގެން ދެން އެކަން ކުރަން އެބަޖެހޭ ހެން. ދެން ޢަލީ ސަލީމް ވިދާޅުވި ގޮތަށް އަޅުގަނޑުމެން އެންމެފަހުން  ދުވަހު ވަނީ މި ސެކްރެޓޭރިއެޓު މެދުވެރިކޮށް ކޮންމެވެސް ވަރަކަށް ޑްރާފްޓެއް ގެނެސްފައި އަޅުގަނޑުމެން ވާހަކަ ދައްކަން ނިންމާފައި. ދެން ސީދާ އަޅުގަނޑު ހަނދާނެ ނެތް އަޅުގަނޑުމެން ނިންމި ނިންމުމެއް. ދެން އެހެންނަމަވެސް، އެއީ ޖުމްލަކޮށް އަޅުގަނޑުމެންނަށް ނިންމުނު ގޮތަކީ. އެހެންވީމާ، އަޅުގަނޑު ހުށަހަޅަން މި އަންނަ ހޯމަ ދުވަހާ ހިސާބަށް ސެކްރެޓޭރިއެޓުން ދެން މިހާރު ކޮމިޓީތަކުގެ އެކުލަވާލެވިފައިވާ ގަވާއިދާ އެއްކޮށް އަޅުގަނޑުމެންނަށް ޑްރާފްޓެއް ގެނެވިއްޖެ ކަމުގައި ވަނީ ނަމަ ދެން އެ އަށް އަޅުގަނޑުމެން އިތުރުކޮށްލަންޖެހޭ ބައެއް ވާކަމުގައި ވަނީ ނަމަ އިތުރުކޮށްލާފައި ނިންމާލެވިދާނެ. ދެންހަމަ އެ ގޮތުން މި ވިސްނަވާލެއްވުން ރަނގަޅު ކަންނޭނގެ އަޅުގަނޑަށް ހީވަނީ މި ކޮމިޓީގެ މުޤައްރިރު ޢާއްމު ގޮތެއްގައި ކޮމިޓީގެ ޖުމްލަ ބަހުސްގެ ތެރޭގައި އަޅުގަނޑުމެން ހަމަ ވަކި ޤާސިމަށް ވީމަ އެހެން ނިސްބަތްކޮށް ދަންނަވަނީ ކީ އެއް ނޫން. އަޅުގަނޑުމެން ކޮންމެ މެންބަރަކު ހަމަ ދައްކާ ކޮންމެ ވާހަކައަކާ ގުޅިގެން އެއިން ކޮންމެ ވާހަކައަކަށް ޖަވާބު ދެއްވަމުން ގެންދަވާ ކަމުގައި ވަނީ ނަމަ ވަރަށް ދިގުލައިގެން ހިނގައިދާނެ. އެހެންވީމާ، އަދި ވަރަށް ގިނަ ފަހަރަށް އެކި ގަވާއިދު ތެރޭގައި އެ ޖާގަ ކޮމިޓީގެ މުޤައްރިރަކީ ހަމަ ކޮމިޓީ ޗެއަރ ކުރައްވާ ބަހުސް ކުރިއަށް ގެންދަވާ ދެން ޚިޔާލު ތަފާތު ވާ ކަމުގައި ވަނީ ނަމަ އިންޓަރވިއު ކުރައްވައިގެން މި ކަންތައްތައް ނިންމަވާ ބޭފުޅެއް. އެހެންވީމާ، އެ ގޮތުން މަސައްކަތް ކުރެވޭނެ ގޮތް ވެސް ގަވާއިދުގެ ތެރެއިން އިންތިޒާމު ވެގެން އަތުވެއްޖެ ކަމުގައި ވަނީ ނަމަ ފަސޭހަވާނެތީވެ އެ ވާހަކަ ވެސް ހަމަ ދަންނަވާލީ ޝުކުރިއްޔާ. 

ރިޔާސަތުން ވާހަކަދެއްކެވުން: 

އާދެ، ޝުކުރިއްޔާ ދެން އިތުރު ބޭފުޅަކު އެއްވެސް އެއްޗެއް ވިދާޅު ވާން އެބައޮތްތޯ. އާދެ، މަޢުޞޫމް.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އަޅުގަނޑު ހަމަ ދަންނަވާލަން ބޭނުންވީ މިހާރު އަޅުގނަޑުމެން އެންމެންނަށް ވެސް އެއްބަސްވެވޭ މި ގަވާއިދުގައި މަޖިލީހުގެ ގަވާއިދުގައި މި އޮތް ކޮމިޓީތަކާ ބެހޭ ބައި ވަރަށް ފުރިހަމަ. އެހެންވީމާ، މި އޮތް 29 އެއީ 29 ވަނަ ބާބު އެއީ. 118 އެ ކޮމިޓީތަކާ ގުޅޭ ޢާއްމު ބައެއް އުސޫލު. 118 ވަނަ މާއްދާ އިން ފެށިގެން އޭގެ 29 ވަަނަ ބާބުގެ ސަފުހާ 78.  118 އިން ފެށިގެން އަންނަ ގޮތަށް އައިސްފައި. މާއްދާ 118 އެއީ ކޮމިޓީތަކާ ގުޅޭ ޢާއްމު ބައެއް އުސޫލުތަކުން ފެށިގެން އެ އަންނަ ގޮތަށް އައިސް 91 ވަނަ ސަފުހާ އެއީ 141 ވަނަ މާއްދާގެ ނިޔަލަށް މިހިރަ އެއްޗެހިތަކަކީ މިއީ ގަވާއިދު. ގަވައިދު ކަމަށް ހަދާފައި ދެން އަޅުގަނޑުމެން ނިންމީމެއް ނޫންތޯ ބައެއް ކަންތައްތައް. ދެ ކަމެއް އިންނާނީ ނިންމާފައި އަޅުގަނޑުމެން. އެ ދެ ކަންތައް ހިމަނާލީމަ މިހާރު އެއީ އަޅުގަނޑުމެންގެ ޑްރާފްޓު ކަމަށް ނިންމާލަން އަޅުގަނޑު މި ހުށަހަޅަނީ. އެއީ އެއްވެސް އަޅުގަނޑުމެންނަށް މީގެން މައްސަލަ އެއް ނުފެންނާތީ އަސްލި މި އެއްޗެހި އައިއްސަ މި ހުރީ. އެހެންވީމާ، މީގައި މި އޮތީ ގަވާއިދު ދެން އެއްކަލައިރު އަޅުގަނޑު ކުރީދުވަހު އަޅުގަނޑުމެން ނިންމި ދެ ކަންތައް ވެސް ސަލީމް އެ ވިދާޅުވިހެން އެ ދެ ކަންތައް ހިމަނާފައި އެ ޑްރާފްޓު އަޅުގަނޑުމެންނާ ހަމައަށް ގެނެސް ދޭށޭ އަޅުގަނޑު ދަންނަވަން ބޭނުން ވަނީ.

ރިޔާސަތުން ވާހަކަދެއްކެވުން:

އާދެ، ތިވެސް އެއް ގޮތް. ދެން އަނެއްގޮތަކީ އިއްޔެގައި ކޮމިޓީއަކުން ނިންމާފައި އޮތް، އެއީ ވަގުތީ ކޮމިޓީ އެއް. ދެން މީގައި ހަަމަ އަޅުގަނޑުމެންނަށް ފެންނަ ކަންތައްތަކެއް ފާހަގަކޮށްލާފައި އޭގެއިތުރުން ދިމާވާ ކަމެއް ދިމާވެއްޖެ ނަމަ މި ބަލާނީ މަޖިލީހުގެ ގަވާއިދޭ ބުނެފައި ވެސް ނިންމާލެވިދާނެ. މި ހުރިހާ ވާހަކަތައް ދިގުކޮށް ނުލިޔުނަސް އިނގޭތޯ. އެވެސް ގޮތެއް. ދެން އަޅުގަނޑުމެން މަސައްކަތް ކުރާއިރު ސްމޫތްކޮށް މަސައްކަތް ގެންދެވޭނެ ގޮތަކަށް ހުންނަ ޕޮއިންޓްތައް އަޅުގަނޑު ދެންނެވީ ކުރީ ދުވަހަކު ވެސް ހިމަނާލަން އަޅުގަނޑުމެންނަށް ފެންނަ ރަޢުޔެއް ގެންދަން ދެއްތޯ. އެހެންވީމާ، މިހާރު އިދާރީ މޭޒުން އަސްލަމު ވެސް ހުށަހަޅުއްވާ އަނެއްކޮޅުން މަޢުޞޫމު ވެސް އެ ތާއީދުކުރެއްވި ގޮތަށް އަޅުގަނޑުގެ މައްސަލަ އެއް ނެތް ހޯމަދުވަހާ ހަމައަށް. އެކަމަކު މިކަން އެބަ ކުރަންޖެހޭކަން އަޅުގަނޑަށް އިނގެނީ ދެއްތޯ ހުރިހާ ބޭފުޅުންނަށް ވެސް އެނގިވަޑައިގަންނަވާ. އެއީ ދެން އެހެން ކޮމިޓީތަކުން ވެސް ހަދާތީ. ދެން މި ގަވާއިދު ނުހަދާ ވެސް ކުރިއަށް ނުގެންދެވޭނެއެކޭ ކޮންމެހެން ގަދައަޅާ ބުނާކަށެއް ވެސް ނޫން. އާދެ، ނިހާނު.
ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

އަޅުގަނޑަށް ފެނޭ ހަމަ މިތަނުގައި 11 މެންބަރުން ހަމަވެފައި ނުތިބެދާނެ ފަހަރުގައި އެ ހަމަ ދެތިން ބޭފުޅަކު ގުޅިވަޑައިގެން މިކަން ކުރައްވަން ވޮލަންޓިއަރ ކުރައްވައިގެން މިކަން ނިންމެވުމަށް މަސައްކަތް ކުރުމަށް. ދެ ޕާޓީއަކުން ނަމަވެސް ނުވަތަ 3 ޕާޓީން 3 މަންދޫބުން ނަމަވެސް.

ފުނަދޫ ދާއިރާގެ މެންބަރު ޢަލީ ސަލީމު ވާހަކަދެއްކެވުން:

އާދެ، ނިހާނުގެ ވާހަކަފުޅަށް އިޚްތިރާމު ކުރުމާ އެކު އަޅުގަނޑު ދަންނަވާލާނީ ވަރަށް ބުރަކޮށްނޭ މަޖިލީހުގެ މެންބަރުންކޮޅު މި އުޅެނީ މި ދުވަސްކޮޅު. އެހެންވީމާ، މިއީކީ އެއް ހަމަ އެއްގޮތަކަށް ވެސް ހަމަ މައުލޫދެއް ކިޔާ ކަހަލަ ކަމެއް ނޫނޭ. އެބަހުއްޓޭ ސާފުކޮށް އެހެން ކޮމިޓީ ތަކުގައި ދެއްކި ވާހަކަތައް ވެސް ފެންނަން. އެހެންވީމާ، ރިޔާސަތުން ދަންނަވާލައިގެން އިދާރީ މޭޒުން ހަމަ ޑްރާފްޓެއް ހޯމަދުވަހު އެ ބޭފުޅުން އެ ވިދާޅުވާހެން ގެނައިމާ އަޅުގަނޑުމެން އެ ޑްރާފްޓް ބަލަމުންދާއިރުގައި ތި ވިދާޅުވި ޑްރާފްޓެއް ވެސް އޮތިއްޔާ ގެނެސްގެން އަޅުގަނޑުމެން ބަލައިލާފައި އެކަން ނިންމާލީމަ ނިމުނިއްޔޭ. އެހާވަރުގެ ކަމެކޭ މިއީ. މި ހަމަ އެއްގޮތަކަށް ވެސް ބޮޑު ސިންގާ މައުލޫދަކަށް މިކަން ނުހަދަމާ ހިނގާށޭ. 

ރިޔާސަތުން ވާހަކަދެއްކެވުން:

އާދެ، އަޅުގަނޑުގެ މައްސަލަ އެއް ނެތް. އެހެންވީމާ، މިހާރު އަޅުގަނޑުމެން ނިންމާލާނީ. ހުރިހާ ބޭފުޅުން ވެސް މިހާރު އެހެންވީމާ، ހޯމަދުވަހާ ހަމައަށް ލަސްކުރަން ފެނިވަޑައިގަންނަވަނީ އެހެންނޫންތޯ. އިތުރަށް އެއްވެސް ކަހަލަ ތަފާތު ވިސްނުމެއް ނެތް ކަމަށް ވަންޏާ އަޅުގަނޑު އެ ގޮތަށް ކޮމިޓީން ނިންމީ ކަމަށް އަޅުގަނޑު ނިންމަންތޯ. ހޯމަދުވަހު މި އިދާރީ މޭޒަށް ދަންނަވާލައިގެން ޑްރާފްޓެއް ހަދާލައިގެން ގެންނަން. މިހާރު އަޅުގަނޑުމެންނަށް މައިގަނޑު ގޮތެއްގައި ނިމިފައިހުރި ކޯރަމާއި އަދި ވޯޓުލުމުގައި 4 ބޭފުޅުން ތިބެގެން ކުރިއަށް ގެންދެވޭނެކަމާ މިކަންކަން ނިސްބަތް ކޮށްފައި މިހާރު އަޅުގަނޑުމެން ނިންމިފައި ހުރި ކަންތައްތައް އޭގެތެރޭގައި ހިމަނާލާފައި ދެން މީގައި ކޮމިޓީގެ ގަވާއިދު ހަދާ ނިމެންދެން މަޖިލީހުގެ ގަވާއިދަށް ބަލައިގެން އަޅުގަނޑުމެން މަސައްކަތް ކުރަމުން ގެންދިއުމަށް ވެސް ވަނީ ނިންމާފައި. ދެން އެހެންވީމާ، އެ ގޮތުން އަޅުގަނޑުމެން މަސައްކަތް ކުރަމުން މި ގެންދިޔައީ. ދެން މީގައި ދިމަވާ އެކިއެކި ބޭފުޅުންގެ ޚިޔާލު ތަފާތުވުން ހުރި ކަމުގައި އަޅުގަނޑު ނުދެކެން މިހާރަކު މި މައްސަލައިގަ. އެހެންވީމާ، ދެން ކުޑަ ކޮމިޓީ އެއް ހަދައިގެން އަޅުގަނޑުމެން މަސައްކަތް ގެންދިއުމުގެ ބަދަލުގައި އެއް އުސޫލަކަށް ކަންތައްތައް ކުރެއްވުމަށް ދެ ބޭފުޅަކު ދެ ގޮތަށް ވިސްނުންފުޅު ހުރި ކަމަށް ވިޔަސް އަޅުގަނޑު ހީވަނީ މާބޮޑު ތަފާތުވުމެއް އޭގައި ނުގެންގުޅުއްވާނެ ކަންނޭނގެ އެ ގޮތަށް ވިސްނަންވީ ދެއްތޯ ނިހާނު ވެސް. އެހެންވީމާ، އަޅުގަނޑު އެ ގޮތަށް ނިންމާލާނަން ދެން މިއަދު މި ދެންނެވީ އިދާރީ މޭޒުން އަޅުގަނޑުމެންގެ މިހާރުގެ ނިންމިފައި ހުރި ނިންމުންތަކަށް ބައްލަވާފައި ބައެއް ލައްވާފައި އެކަން ކޮށްދެއްވުން. ދެން މި ހޯމަދުވަހާ ހަމައަށް ތި ބޭފުޅުން ޑްރާފްޓެއް ތައްޔާރުކޮށްގެން ގެނައިމަ އުނިވާ އެއްޗެއް އޮތިއްޔާ އަޅުގަނޑުމެން މީގެތެރެއަށް އެއްކޮށްލާނީ ދެއްތޯ. އިބްރާހީމް ރަޝީދު ރަނގަޅުތޯ އެ ގޮތް. ދެން އެހެންވީމާ، ދެން އަނެއްކަމަކީ އަޅުގަނޑު މި ނިންމީ މިނިސްޓްރީ އޮފް ފިނޭންސް އިން މިހާރު އެ ބޭފުޅުން ލިޔުމެއް ފޮނުވާލަން ދަންނަވަން. އިތުރު އެހެން ދިމާ އެއް އެބައޮތްތޯ ތިބޭފުޅުން ސަރުކާރުގެ ފަރާތަކުން ލިޔުމެއް ގެންނަން ބޭނުންފުޅު ވާ. ކުރީދުވަހު އަޅުގަނޑުމެން ނިންމީ ހަމައެކަނި މިނިސްޓަރ އޮފް ފިނޭންސް. އެެހެންވީމާ، ފިނޭންސް މިނިސްޓްރީގެ ބޭފުޅަކު ވަޑައިގެން ވަނީ މި ވާހަކަ ދައްކާފައި އަސްލަމު ވެސް އަދި ހުރިހާ ބޭފުޅުން ވެސް އަޅުގަނޑު ނިންމީ ދެން ފަހުންދުވަހު އީވާ ވިދާޅުވި މަނިޓަރީ އޮތޯރިޓީންނޭ. ދެން މީގައި މަނިޓަރީ އޮތޯރިޓީން ވެސް ބޭނުންފުޅިއްޔާ އަޅުގަނޑުމެން އިންކްލޫޑު ކޮށްލާފައި މިއަދު ފޮނުވާލާފައި އެ އޮތީ ގެންނަ ގޮތަށް ވެސް އަޅުގަނޑުގެ މައްސަލަ އެއް ނެތޭ. މި ޕީސްފުލްކޮށް ފްލޯރ އަށް ދިޔައިމަ އުސޫލާއި ޚިލާފަށް ކޮމިޓީން ނިންމާފައި އޮތް ކަމެކޭ ކިޔައިގެން އެ ވާހަކަ ދެއްކުމުގެ ފުރުޞަތު ދޭން އަޅުގަނޑު ބޭނުން ނުވާތީ އަޅުގަނޑު މި ދެންނެވި ގޮތަށް ގެންދަން ބޭނުންވީ. 

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

މުސްތަޤުބަލުގައި ވެސް ތި މައްސަލަ ޖެހޭނެތީވެ އަޅުގަނޑު ދެންނެވީ ހަމަ އެންމެންނަށް އަޅުގަނޑުމެންނަށް މި އިދާރީ މޭޒުން މި މަޖިލީހުގެ ގަވާއިދު ގައި ލިޔެފައި އޮތް އެއްޗަކަށް ތަބާ ނުވެވިގެން މި އުޅެނީ. ޤާނޫނުއަސާސީގައި ލިޔެފައި އޮތް އެއްޗަކަށް ތަބާ ނުވެވިގެން މި އުޅެނީ. ދެން އަޅުގަނޑުމެންގެ ތެރޭގައި ތިބި 11 މީހަކު އެންމެ ކުޑަމިނުން އެއްބަސްވާ ގޮތެއް އޮވެއްޖިއްޔާ ތަންކޮޅެއް ބޮލަށް ފަސޭހަވާނެ. އެ ވާހަކަ އަޅުގަނޑު ދަންނަވަން މި އުޅެނީ.

ރިޔާސަތުން ވާހަކަދެއްކެވުން: 

އަޅުގަނޑަށް ވަރަށް ތާއީދުކުރެވޭ ނިހާނު ގެ ވާހަކަފުޅަށް. އެހެންވީމާ، އަޅުގަނޑުމެން އެމް.އެމް.އޭ އަށް ވެސް ލިޔެލާނީ ލިޔުމެއް އޮތިއްޔާ ފޮނުވާށޭ އެ ބޭފުޅުން ގެންނާކަށެއް ނުޖެހޭ އެ ބޭފުޅުން މި ބިލު ފޮނުވާފައި މި އަށް ކޮމެންޓެއް އޮތިއްޔާ ލިޔުމުން ދެއްވާށޭ ދެންނެވުމުން ނިމުނީ ހޯމަދުވަހަށް އަޅުގަނޑުމެންނަށް ލިބިޖިއްޔާ އެއަށް ރިޢާޔަތްކޮށްފައި މިހާތަނަށް އަޅުގަނޑުމެންނަށް ނިންމިފައި އޮތް އެ ބިލު އިޞްލާޙެއް އޮތިއްޔާ އެއަށް ބަލައިލާފައި އެންމެފަހުގެ ފައިނަލް ނިންމާލާނީ ހޯމަދުވަހު އޭ އަޅުގަނޑު ދަންނަވާލަން. އެހެންވީމާ، އެ ގޮތަށް އަޅުގަނޑު ނިންމި ވާހަކަ ދަންނަވަމުން މިއަދުގެ ބައްދަލުވުން އަޅުގަނޑު ނިންމާލީ. ވައްސަލާމްޢަލައިކުމް.

